
Үндэслэл: Дэлхий дахинд хорт хавдартай хүүхдүүдийн 
өвчлөлийн тархалт нэмэгдэж буй нь сувилахуйн 
тусламжийн чанарыг сайжруулахаас гадна сувилахуйн 
судлаачдын нотолгоонд суурилсан тусламжийн тоо, 
сувилахуйн тусламжийн хэрэгцээ нэмэгдсээр байна. 
Хорт хавдар бол хүүхэд, өсвөр насныхны нас баралтын 
тэргүүлэх шалтгаан болж байгаа бөгөөд жил бүр 0-19 
насны 300.000 орчим хорт хавдартай хүүхэд нэмэгдэх 
хандлагатай байна. Хүүхдийн хорт хавдрын хамгийн 
түгээмэл ангилалд лейкеми, тархины хорт хавдар, 
лимфома, нейробластома хавдарууд зонхилж байна.1-2 

Хорт хавдартай хүүхдүүдийн тусламж үйлчилгээг 
сайжруулахын тулд эрт, зөв оношлох, үр дүнтэй 
эмчилгээ сувилгаа шаардагддаг. Түүнчлэн хүүхдийн 
хорт хавдрын бүртгэл мэдээллийн систем нь тусламж 
үйлчилгээний чанарыг тасралтгүй сайжруулж, шийдвэр 
гаргахад шаардлагатай мэдээллийг бүрдүүлдэг. 
Мөн сувилахуйн тусламж үйлчилгээнд судалгаанд 
суурилсан нотолгоог хөгжүүлэх, хэрэглэх нэн 
шаардлагатай юм. Насанд хүрэгчдийн хорт хавдраас 
хүүхдийн хорт хавдрын ялгаатай нь хорт хавдрын 
дийлэнх нь тодорхой шалтгаангүй байдаг. Хүүхдийн 
хорт хавдрын шалтгааныг тодруулахаар олон судалгаа 

хийгдсэн хэдий ч хүрээлэн буй орчны болон амьдралын 
хэв маягаас үүдэлтэй цөөн тооны хорт хавдар үүсдэг 
хэмээн тайлбарлаж байгаа юм. Хүүхдийн хорт хавдраас 
урьдчлан сэргийлэхийн тулд насанд хүрэгчид, гэр бүлд 
хавдраас сэргийлэх зан үйлийг төвлөрүүлэхэд ОУ-ын 
сувилахуйн тусламжийн чиг хандлага чиглэгдэж байна. 
Хүүхдийн хорт хавдрыг цаг алдалгүй зөв оношлох, үр 
дүнтэй эмчилгээг цаг алдалгүй хийх нь хорт хавдартай 
хүүхдүүдийн амьдралын чанарыг нэмэгдүүлдэг.
	 Хүүхдийн хорт хавдрыг эрт, зөв оношлохыг 
сурталчлах хөтөлбөрүүдийг орлогын бүх түвшний улс 
орнуудад, ихэвчлэн засгийн газар, иргэний нийгэм, 
төрийн бус байгууллагуудын хамтын хүчин чармайлтаар 
амжилттай хэрэгжүүлж, эцэг эхийн боловсролд 
мэргэшсэн сувилагч нар чухал үүрэг гүйцэтгэж байна.6 
Хүүхдийн хөнгөвчлөх сувилгааг өвчин оношлогдсон 
үеэс эхэлж, хүүхэд эмчлэх зорилгоор эмчлүүлж 
байгаа эсэхээс үл хамааран үргэлжлүүлэн эмчлэх цогц 
тусламжийн үндсэн хэсэг үздэг байна.7 Хөнгөвчлөх 
сувилгааг хүүхдэд өөрт нь болон тэдний гэр бүлийнхэнд 
өвчин намдаах, сэтгэлзүйн дэмжлэг үзүүлэх зорилгоор 
олон нийтэд болон гэрээр үзүүлэх сувилахуйн тусламж 
үйлчилгээгээр дамжуулан хүргэх боломжтой. Сүүлийн 

Товч утга: Дэлхий дахинд хүүхдийн хорт хавдрын тархалт нэмэгдэж 
буйтай холбоотойгоор сувилахуйн тусламжийн хэрэгцээ болон 
чанарыг нэмэгдүүлэхээс гадна сувилахуйн судлаачдын нотолгоонд 
суурилсан тусламж сайжирч байна. Хорт хавдартай хүүхдэд үзүүлэх 
сувилахуйн тусламжийн сүүлийн үеийн чиг хандлага нь мэргэшсэн 
олон мэргэжлийн багаар гэр бүл төвтэй тусламж, бүртгэл мэдээллийн 
системийг төгөлдөржүүлэх, нийгэм, хамт олны оролцоог нэмэгдүүлэх, 
анхан шатанд технологид суурилсан тусламж үйлчилгээ, эмийн бус 
үйлчилгээнд төвлөрч байна.Түүнчлэн эмчилгээний гаж нөлөөнөөс 
үүдэлтэй хордлогоос сэргийлэх аргад хүүхдийн болон эцэг эхийн сэтгэл 
зүйн онцлогт тохируулан сургах, хавдрын эмчилгээг орхигдуулахгүй 
байлгах нь сувилагчдын нэн анхаарах тусламж юм. Хорт хавдартай 
хүүхдэд хүртээмжтэй сувилахуйн тусламж үзүүлэхдээ мэргэшсэн 
сувилагч, мэргэшсэн олон мэргэжлийн багаар ажиллаж, мэргэшсэн 
багт тасралтгүй сургалт шаардлагатай болохыг ОУ-ын Сувилагчдын 
Нийгэмлэг, ДЭМБ-ээс зөвлөмж болгосон байдаг.

жилүүдэд хүүхдийн хорт хавдрын эмчилгээний үр 
дүн, өвчний тавилан сайжирч байна.8 Тиймээс хорт 
хавдартай хүүхдүүдийн өвчний эмчилгээ, сувилахуйн 
тусламж үйлчилгээнд шинэ хандлага, шинэ хөгжлийг 
нэмэгдүүлж байна.

Зорилго: Бид энэхүү тойм судалгаагаар хүүхдийн 
хавдрын сувилахуйн тусламжийн шинэ чиг хандлагыг 
судлаачдын бүтээлд тулгуурлан нэгтгэн судлахыг 
зорилоо.

Материал арга зүй: Хүүхдийн хавдрын сувилахуйн 
тусламжийн шинэ чиг хандлагын тойм өгүүллийг 
(family centered care in child cancer, home nursing care 
of children with cancer, primary care for of children with 
cancer, pediatric oncology nursing education nonpharma-
cological nursing care in of children with cancer) түлхүүр 
үгсээр Medline, CINAHL, Web of Science цахим 
мэдээллийн баазуудыг ашиглан судлав. Хайлтанд 5489 
илэрцээс бүрэн хэмжээний, англи хэл дээр бичигдсэн, 
хүн ам зүй нь хорт хавдартай хүүхэд, өсвөр насныхан 
эсвэл тэдний эцэг эх шалгуурыг хангасан 18 өгүүллийг 
нэгтгэн тоймлов.

Үр дүн: Судалгааны асуултууд дараах үр дүнтэй байв.
Гэр бүл төвтэй тусламжид сувилагчийн оролцоо: 
Хорт хавдартай хүүхдийн амьдралын чанарт гэр 
бүлийн тогтвортой байдал, эцэг эхийн стресс, хорт 
хавдартай хүүхдүүдийн эцэг эхийн тэсвэр хатуужил, 
даван туулах чадвар, санхүүгийн дарамт, эцэг эхийн 
боловсрол, асран хамгаалагчийн ачааллыг тэнцүүлэхэд 
шийдвэр гаргах, нөлөөлөл үзүүлэхэд нийгмийн эрүүл 
мэндийн мэргэшсэн сувилагчдын үүрэг оролцоо 
нийгмийн халамж дэмжлэг хэрэгтэй.9-11 Ялангуяа 
шинэ оношлогдсон хорт хавдартай хүүхдийн эцэг эхэд 
тулгардаг сэтгэл зүйн тусламжид итгэл үнэмшлийн 
зан үйлийн сургалтыг сувилагч нар хийх нь үр дүнтэй 
байсан байна. Үүний тулд сувилагч нар боловсрол 
олгохдоо эцэг эхийн мэдлэг, эцэг эхийн анхаарлыг 
үнэлэх,тэсвэр, даван туулах чадваруудыг үнэлэх, 
эцэг эхийг сонсох, яриулах цаг гаргах, шинжлэх 
ухаанч мэдээллээр хангах, сувилагч, үйлчлүүлэгчийн 
итгэлцлийг бий болгох, нийгмийн дэмжлэгт холбож 
жуучлах ажлыг сувилагч нарын маналайллаар хийсэн 
нь үр дүнтэй байсан.12-15

Технологид суурилсан тусламж: Дэлхий дахинд 
технологийн хэрэглээ нэмэгдэхийн хирээр хүүхдийн 
хавдрын чиглэлээр ажилладаг сувилагч нар өгөгдөл 
цуглуулах, хяналт тавих, тодорхой вертуал сургалтын 
хөтөлбөр боловсруулах, хүүхдүүд болон тэдний гэр 
бүлд зориулсан технологид суурилсан хөндлөнгийн 
оролцоотойг сэтгэлзүйн дэмжлэг үзүүлэх вэбэд 
суурилсан платформ, программ, ухаалаг гар утас,таблет, 
компьютер, мессеж илгээх, дуу дүрсээр хүүхдийн 
чөлөөт цагийг хөгжүүлэх, сувилгааг төлөвлөх зэрэгт 
тусламж үйлчилгээний цар хүрээгээ нэмэгдүүлэх нь 
орчин үеийн сувилахуйн тусламжийн шинэ хандлага 
юм. Технологид суурилсан хөндлөнгийн оролцоог 
ашиглаж хүүхдийн сонсгол, харааны, хүрэлцэх, 
мэдрэхүйгээр эрүүл мэндийн боловсрол олгох арга 
бол хүүхдэд хөдөлгөөнтэй дүрсээр буюу хүүхэлдэйн 

киногоор дамжуулж зан үйл олгох хүүхэд, эцэг эхийн 
дэмжлэгийн хэрэгцээг тасралтгүй, хүртээмжтэй, 
ойлгомжтой байдлаар сэтгэлзүйн дэмжлэг үзүүлэх 
үр нөлөө хүүхэд урам зориг сэтгэл ханамжийг 
нэмэгдүүлжээ.16 Мөн өсвөр насны хорт хавдартай 
хүүхдүүдэд вэбсайт, анимейшн видео, хэлэлцүүлгийн 
самбар, санал асуулга, интерактив боловсрол олгох 
12 интерактив модульт хичээлтэй хөтөлбөрүүдийг 
хэрэгжүүлж, видео хурал зөвлөгөөн хийсэн нь багш 
нар, үе тэнгийнхнийг хүлээн зөвшөөрөх, сургуулийн 
нийгэмшүүлэх, үйлчлүүлэгчдийн эрүүл мэндэд эерэг 
үр дүнтэй байсан.17 Мөн химийн эмчилгээтэй үеэр 
сувилагч нар өөрийн үйлчилж байсан өсвөр насныханд 
өөрийгөө үнэлэх, шинж тэмдгийг компьютерээр 
илрүүлж судлахад iPad аппликашион,фейсвүүк 
ашигласан нь оролцоо хүүхдийн хорт хавдрын 
эмчилгээний үр дүнд эерэгээр нөлөөлсөн.18

Сувилагчдыг сургах, давтан сургах: Хүүхдийн хавдрын 
сувилагчдыг шинээр ажилд авах курс хэрэгжүүлсэн 
хичээлийн өртөг мэдэгдэхүйц бага, хүүхдэд үзүүлэх 
тусламжийн үр ашиг илүү байсан (244 $ / 1 сувилагч),19 

төдийгүй цусны хорт хавдартай хүүхдүүдтэй ажилладаг 
сувилагч нарыг хүүхдийн нас сэтгэхүй, сэтгэлзүй 
сэтгэл хөдлөл, өөрийгөө үнэлэх итгэл найдварыг 
нэмэгдүүлэх сургалтанд давтан суралцуулах чухал 
байдаг байна.19-20 Хүүхдийн хорт хавдрын мэргэшсэн 
сувилагч нар эмчилгээний дэмжих орчинг бүрдүүлэх 
зорилгоор хүүхдийг тайвшруулах, эргэцүүлэл, тайван 
байдалд цаг гаргах нэмэлт ур чадварууд эзэмших 
шаардлагатай.21-22 Сувилагч нарын судалгаанд хорт 
хавдартай хүүхдүүдийн бие махбодийн болон сэтгэл 
хөдлөлийн шинж тэмдгүүд гэрийн асрамж, нийгмийн 
амьдрал, амьдралын чанарын талаар сүүлийн үеийн 
судалгаануудад хамгийн их судлагдсан сэдэв байсан 
төдийгүй сувилагч нарт судлаач байх, судалгааг 
бүтээгч, нотолгоог хэрэглэгч байх залшгүй ур чадвар 
хэрэгцээтэй байна.
Гэрээр сувилахуй: Хорт хавдартай хүүхдүүдэд 
зориулсан төсөл хөтөлбөрүүдэд гэрт нь сувилагч 
очиж, хоол тэжээлийг үнэлэх, зөвлөх, биеийн тамирын 
дасгал хөдөлгөөн заах, хөгжмөөр хичээллүүлэх төсөл 
хэрэгжүүлэх, шинж тэмдгийг хянах зэрэг асуудлууд 
хорт хавдартай хүүхдүүдийн сайн сайхан байдалд үр 
ашигтай, зардал багатай тусламж болохыг судлаачид 
санал болгожээ. Түүнчлэн гэрээр сувилахуйн тусламж 
үзүүлэх үйлчилгээнд хорт хавдартай хүүхдүүдээ 
алдсан эцэг эх, үлдсэн асран хамгаалагчдын сэтгэл 
зүйн тусламжид сувилахуйн үйл ажиллагааг төлөвлөх, 
хэрэгжүүлэх олон төрлийн дэмжлэг, нийгмийн халамж, 
үйлчилгээ зайлшгүй хэрэгцээтэй байдаг байна.
Эмийн бус эмчилгээ: Хорт хавдартай хүүхдүүдийн 
сувилахуйн тусламж үйлчилгээнд эмийн бус эмчилгээ 
буюу alternative medicine (CAM), хосолсон эмчилгээний 
зарчим (primarily holistic approaches) сайн сайхан итгэл 
үнэмшлийн аргууд (focus on wellness and healing pow-
ers) илүү судлагдсан нь тэдний амьдрах чадвар (surviv-
al rate)-тай холбон тайлбарласан байна. Хорт хавдартай 
хүүхдүүдийн сувилгаанд анхаарал сарниулах, 
сэтгэлзүй тэмүүллийг өөр зүйлд дүрслэн харуулах, 
иогоор хичээллүүлэх, техник, бүтээлч ажил өрнүүлэх, 
урлагийн эмчилгээ, хөгжим сонсгох, гипнозоор 

хичээллэх нь хүүхдүүдийн өвдөлт, айдас түгшүүрийг 
бууруулах үр дүнтэй сувилгаа байв.Эдгээр аргуудыг 
ашиглах талаар гэр бүлд зөвлөгөө өгөх сувилагч нар 
зааж үзүүлэх интервенци судалгаа нэмэгдэж байна.23-24

Дүгнэлт: Хорт хавдартай хүүхдэд үзүүлэх сувилахуйн 
тусламжийн сүүлийн үеийн чиг хандлага нь мэргэшсэн 
олон мэргэжлийн багаар гэр бүл төвтэй тусламж, 
бүртгэл мэдээллийн системийг төгөлдөржүүлэх, 
нийгэм, хамт олны оролцоог нэмэгдүүлэх, анхан шатанд 
технологид суурилсан тусламж үйлчилгээ, эмийн бус 
үйлчилгээнд төвлөрч байна.Түүнчлэн эмчилгээний 
гаж нөлөөнөөс үүдэлтэй хордлогоос сэргийлэх аргад 
хүүхдийн болон эцэг эхийн сэтгэл зүйн онцлогт 
тохируулан сургах, хавдрын эмчилгээг орхигдуулахгүй 
байлгах нь сувилагчдын нэн анхаарах тусламж юм. 
Хорт хавдартай хүүхдэд хүртээмжтэй сувилахуйн 
тусламж үзүүлэхдээ мэргэшсэн сувилагч, мэргэшсэн 
олон мэргэжлийн багаар ажиллаж, мэргэшсэн багт 
тасралтгүй сургалт шаардлагатай.

Increased incidence of children diagnosed with cancer has led to changes in the treatment and prognosis of the disease 
as well as in nursing care and evidence-based care by nursing researchers is improving. In this manuscript, it is aimed to 
review the new trends and recent care approaches in pediatric oncology nursing. A new trends in nursing care for children 
with cancer focused on multidisciplinary teams to improve QOL and family-centered care, and provide technology-based 
care and survivors and home nursing care, and nonpharmacological complementary and alternative medicine (CAM).
Nurses should pay special attention to the prevention of poisoning, training in the psychological characteristics of children 
and parents, and ensuring that cancer treatment is not neglected. The International Council of Nurses (ICN) and the World 
Health Organization (WHO) recommend that accessible nursing care for children with cancer requires specialized nurses, 
a multidisciplinary team, and continuous training by a specialized team.

